
БОСНА И ХЕРЦЕГОВИНА 

Министарство одбране 

 

Broj: 11-03-26-855-41/18 

Datum: 04.07.2018. godine. 

                   

 

Na osnovu člana  100. stav (3)  Zakona o javnim nabavama Bosne i Hercegovine („Službeni 

glasnik BiH“ broj: 39/14), Odluke o izboru najpovoljnijeg ponuđača MO BiH broj: 11-03-26-

855-21/18 od 05.06.2018. godine, rješavajući po žalbi ponuđača ZU specijalistički centar 

„DEAMEDICA“ Banja Luka  za LOT 4, Ministrica odbrane, d o n o s i: 

 

 

O D L U K U 

po žalbi o dopuni odluke o izboru najpovoljnijeg ponuđača za LOT 4. 

 

I 

Djelimično se usvaja žalba ponuđača ZU specijalistički centar „DEAMEDICA“ Banja Luka, 

izjavljena na Odluku o  izboru najpovoljnijeg ponuđača MO BiH broj: 11-03-26-855-21/18 od 

05.06.2018. godine, u postupku javne nabavke  usluga zdravstva - zdravstveni pregledi za 

potrebe MO BiH i OS BiH za 2018. godinu, Lot 4. 

  

II 

Dopunjuje se Obrazloženje Odluke izboru najpovoljnijeg ponuđača MO BiH broj: 11-03-26-

855-21/18 od 05.06.2018. godine, u postupku javne nabavke  usluga zdravstva - zdravstveni 

pregledi po za potrebe MO BiH i OS BiH za 2018. godinu, Lot 4., riječima: 

„ZU specijalistički centar „DEAMEDICA“ Banja Luka, je u svojoj ponudi, a na osnovu tačke: 

7.1 TD, kao dokaz o sposobnosti  obavljanja profesionalne djelatnosti koja je predmet javne 

nabavke,  na strani 33 i 34 dostavio Aktuelni izvod iz sudskog registara iz kojeg se jasno 

zaključuje da je registrovan za  Djelatnost specijalističke medicinske prakse šifra: 86.22.   

Rješenjem Ministarstva zdravlja i socijalne zaštite Republike Srpske broj:11/04-501-151/12 od 

27.12.2012. godine, na strani o ispunjavanju uslova u pogledu kadra, prostora i opreme za rad 

navedene ZU u tački 5. navodi se da je :„Djelatnost specijalističkog  centra: - 86.22 Djelatnost 

specijalističke medicinske prakse/promotivne, preventivne, dijagnostičke, terapijske i druge 

aktivnosti iz oblasti ginekologije, interne medicine i medicine rada, izuzev bolničkog liječenja“ 

Također, na strani 37. Ponude ZU specijalistički centar „DEAMEDICA“ Banja Luka, dostavila 

je i potvrdu da je Potvrdu VAZDUHOPLOVNO MEDICINSKOG INSTITUTA Zemun R. 

Srbija br 536-1 od 04.04.2014.godine da je njihov uposlenik dr Slobodan Stošić uspješno 

završio Kurs obnove znanja iz vazduhoplovne medicine po Programu nastave za osvježenje 

znanja od 25 časova.  

Na osnovu navedenih dokaza iz Ponude ZU specijalistički centar „DEAMEDICA“ Banja Luka,  

kojima je ponuđač dokazivao svoju sposobnosti  obavljanja profesionalne djelatnosti koja je 

predmet javne nabavke (Nabavka usluga u području zdravstva-zdravstveni pregledi 

profesionalnih vojnih lica: pilota i letačkog osoblja, deminera, vozača, lica koja se upućuju na 

školovanje i u vojne misije u inostranstvo sa svim neophodnim vakcinacijama, sistematski 

pregled kandidata za prijem u PVS, ocjenu sposobnosti za odgovarajući posao i izdavanja 

certifikata za isti – nalaz ocjena i mišljenje kao u prilogu koji je dostavljen uz TD – Pravilnik za 

ocjenu zdravstvene sposobnosti za vojnu službu u MO i OS BiH „Službeni glasnik“ BiH 42/17, 

kao i pregledi drugih lica) Komisija je zaključila da ponuđač ZU SPECIJALISTIČKI 

CENTAR „DEAMEDICA“ Banja, Luka ne ispunjava uslove za obavljanje djelatnosti koja je 

predmet ove nabavke a koji su decidno nabrojani u Aneksu 3 TD, odnosno u navedenom 

Pravilniku.  

Komisija je zaključila da navedena ustanova prema Aktuelnom sudskom registru  može pružiti 

usluge iz Djelatnost specijalističke medicinske prakse iz oblasti ginekologije, interne medicine i 

medicine rada, a da nije dokazala da može pružiti usluge iz drugih djelatnosti specijalističke 

prakse, kao što su medicinska biohemija, kardiologija, radiologija, oftalmologija, ORL, 

neurologija, psihijatrija i druge koje bi zadovoljile predmet nabavke. Dakle zbog 

neispunjavanja navedenih uslova za kvalifikaciju Komisija je nije ocijenila kao kvalifikovanog 

ZU specijalistički centar „DEAMEDICA“ Banja Luka, pored činjenice da je ponuđač, shodno 

tački 7.2 TD, dao izjavu u Aneksu 8 o ispunjenosti uslova iz člana 50. tačke: e i izjavu 

ponuđača u skladu sa članom 50.tačke: f  ZJN. 

Drugi ponuđač za LOT 4 predmetne nabavke je bio JZU “ZAVOD ZA MEDICINU RADA I 

SPORTA REPUBLIKE SRPSKE“ Banja Luka, koji je kao dokaz o sposobnosti  obavljanja 

profesionalne djelatnosti koja je predmet javne nabavke dostavila Aktuelni izvod iz sudskog 

registara (strana 29 – 32 Ponude)  iz kojeg se jasno zaključuje da je registrovan za               

- 86.21 Djelatnost opšte medicinske prakse 

- 86.22 Djelatnost specijalističke medicinske prakse 

- Ostale djelatnosti zdravstvene zaštite; 

Uvjerenje Ministarstva zdarvlja Republike Srpske broj:11/04-505-80/15 od 18.06.2015.godine 

(strana 35), Kojim se potvrđuje da je JZU “ZAVOD ZA MEDICINU RADA I SPORTA 

REPUBLIKE SRPSKE“ Banja Luka, jedina zdravstvena ustanova u Republici Srpskoj koja 

vrši zdravstvene preglede kojima se utvrđuje zdravstvena sposobnost lica za nabavljanje, 

držanje i nošenje oružja i municije u skladu sa članom 2 Pravilnika o utvrđivanju zdravstvene 

sposobnosti lica za nabavljanje, držanje i nošenje oružja i municije (Službeni glasnik Republike 

srpske broj 97/09). Navedeno uvjerenje „ima značaj javne isprave u smislu člana 159. Zakona o 

opštem upravnom postupku („Službeni glasnik Republike Srpske“ b.13/02, 87/07 i 50/10); 

Također, aktom Ministarstva zdarvlja Republike Srpske broj:11/04-505-149/16 od 

21.09.2016.godine (strana 33), kojim se odobrava JZU “ZAVOD ZA MEDICINU RADA I 

SPORTA REPUBLIKE SRPSKE“ Banja Luka da obavlja poslove iz oblasti medicine rada i 

sporta i to:  

- Tačka 3. Obavljanje zdravstvenih pregleda i izdavanje uvjerenja o tjelesnoj i duševnoj 

sposobnosti lica  za nabavljanje, držanje i nošenje oružja i municije.  

 - Tačka 4. Ocjenjivanje psihofizičke sposobnosti lica čije radno mjesto zahtijeva 

nošenje vatrenog oružja i rad sa eksplozivima i pirotehničkim materijalima. 
 

Na osnovu svega gore navedenog Komisija je konstatovala da nije bilo potrebe za zahtjevanjem 

od ponuđača ZU specijalistički centar „DEAMEDICA“ Banja Luka pismeno pojašnjeja bilo 

kojeg dijela njegove ponude. 

Obzirom da je ponuda ZU specijalistički centar „DEAMEDICA“ Banja Luka odbačena kao i 

neprihvatljiva Komisija nije imala potrebu za poređenjem ponuda sa, za ugovorni organ 

prihvatljivom ponudom drugog ponuđača JZU “ZAVOD ZA MEDICINU RADA I SPORTA 

REPUBLIKE SRPSKE“ Banja Luka. 

Shodno navedenom, te cijeneći da je riječ o uslovima koji predstavljaju bitan aspekt ponude, 

Komisija zauzima stav da se naprijed navedena  ponude smatra neprihvatljivim za ugovorni 

organ te ne mogu biti predmet daljeg vrednovanja.“ 

 

III 

Ostale odredbe naprijed navedene Odluke  ostaju nepromijenjene. 

IV 

Dopuna  naprijed navedene Odluke, stupa na  snagu danom donošenja i ista će se dostaviti svim 

ponuđačima u postupku javne nabave.  

 

 

O b r a z l o ž e nj e 

 

Na osnovu otvorenog postupka javne nabavke, ugovaranja usluga zdravstva - zdravstveni 

pregledi po za potrebe MO BiH i OS BiH za 2018. godine,  ZU specijalistički centar 

„DEAMEDICA“ Banja Luka izjavila je žalbu, koja je zaprimljena 18.06.2018 godine. 

 

U žalbi ZU specijalistički centar „DEAMEDICA“ Banja Luka,  žali se na LOT 4 i navodi 

sljedeće: 

 Da je dostavio sve tražene dokaze o ispunjavanju uslova određenih TD te da njegova 

ponuda nije mogla biti ocjenjena neprihvatljivom, na osnovu proizvoljne ocjene a mimo 

utvrđenih uslova. 

  Da je provjera kvalifikacija vršena van uslova odrteđenih TD. 

 Da je Ugovorni organ mogao pismenim putem zahtijevati od ponuđača pismeno pojašnjenje 

bilo kojeg dijela njegove ponude. 

 Da Ugovorni organ nije detaljno obrazložio neprihvatljivost njegove ponude. 

 

Na osnovu uložene žalbe, ugovorni organ je, u skladu sa Zakonom o javnim nabavkama i 

Zakonom o upravnom postupku, utvrdio da je ista blagovremena, dopuštena i izjavljene od 

ovlaštenog lica. 

Žalba je djelimično osnovana 

Žalbeni navod da ugovorni organ nije detaljno obrazložioi neprihvatljivost njegove ponude su 

djelimično osnovani. 

Ugovorni organ je provjeru kvalifikacija vršio na osnovu uslova propisanih u TD, a na osnovu 

dokaza dostavljenih u Aktuelnom sudskom registru i Rješenju koje je ponuđač dostavio, te 

analizom svih ponuda za predmetni LOT. 

Komisija je zaključila da je ponuđač dostavio sve tražene dokaze o ispunjavanju uslova 

određenih TD što nije ni osporavano u radu komisije. 

Na osnovu svega gore navedenog Komisija je konstatovala da nije bilo potrebe za zahtjevanjem 

od ponuđača pismenog pojašnjeja bilo kojeg dijela njegove ponude. 

Na osnovu navedenog odlučeno je kao u dispozitivu. 

 

PRAVNA POUKA: 

Protiv ove odluke može se izjaviti žalba u roku od 5 (deset) dana od dana prijema. Žalba se 

podnosi u pisanoj formi Uredu za razmatranje žalbi a putem Ministarstva odbrane Bosne i 

Hercegovine, kao prvostepenog organa. 

  

                                                                                                  M I N I S T R I C A 

            

                                    Marina Pendeš 
  
Dostaviti:                            

- ZU specijalistički centar „DEAMEDICA“ Banja Luka 

Ulica Pave Radana 57, 78000 Banja Luka, Telefon/fax: (+387 51) 309 221 

- Ured za odnose s javnošću (objava na web stranici)  

- a/a 
 


